


Á R S S K Ý R S L A

Starfsemi FFGÍR á þessu skólaári hefur einkennst af upplýsingamiðlun og kynningum á 

mikilvægi foreldrasamstarfs og samstarfs heimila og skóla þar sem FFGÍR festir sig enn 

í sessi í skólaumræðunni og kemur að ýmsum framfaramálum. Lögð er mikil áhersla á markvisst uppbyggilegt starf, jákvæða umræðu og gott samstarf við skólana.

Á síðasta skólaári lagði FFGÍR nokkrar fyrirspurnir fyrir fræðsluráð.

· Hvert er hlutverk umsjónarkennara í grunnskóla?

· Hafa foreldraráð allra grunnskólanna starfsreglur?

· Hver er viðvera hjúkrunarfærðinga í grunnskólum?

· Er starfsfólk sem sér um gæslu í frímínútum auðkennt á einhvern hátt?

Fyrirspurnirnar spruttu upp úr þeim samstarfsvettvangi sem mánaðarlegir fundir hjá FFGÍR 

eru og eru vissulega settar fram til að vekja athygli á þeim málefnum sem spurt er um og

sýnir í hnotskurn hvað það er sem einkennir foreldrastarfið á þeim tíma.

Sú breyting varð á s.l. haust að FFGÍR hefur nú sér formann og starfsmann en áður skiptust

formenn skólanna á að gegna formennsku í FFGÍR – en formaður situr í fræðsluráði. 

Helstu markmið vetrarins 2003 – 2004 hafa verið:

· að efla störf bekkjarfulltrúa og halda námskeið fyrir þá, 

· að fá nánari skilgreiningu á hlutverki umsjónarkennara hvað varðar samstarf 

                                                                                                     heimila og skóla, 

· að hafa virka upplýsingamiðlun og endurnýja handbækur, 

· að setja upp vefsíðu/heimasíðu og finna logo fyrir FFGÍR 

· að efla kynni og samstarf stjórna foreldrafélaganna og foreldraráða í öllum grunnskólum í Reykjanesbæ.

· að taka þátt í forvarnarstefnu bæjarins.

Nokkur dæmi um mál sem upp hafa komið á vettvangi FFGÍR.
Kynning á FFGÍR fór fram á öllum aðalfundum grunnskólanna s.l.haust – Þar var kynnt ný skipan ráðsins, nýjir meðlimir og ný markmið. Lögð var áhersla á að kynna muninn á foreldra-ráði og foreldrafélagi og hlutverk bekkjarfulltrúa kynnt. Lögð var  áhersla á skólakynningar í öllum skólunum á haustin og að fundinn verði vettvangur til að kjósa bekkjarfulltrúa

Öryggismál barna voru mikið í deiglunni og lagði FFGÍR til að myndaður yrði starfshópur

um umferð við skóla o.fl. Hópurinn hefur nú hafið störf og haldið nokkra fundi.

Sótt var um kennitölu fyrir FFGÍR– en hún fékkst ekki. (fengum að láni kt. FFM)

FFGÍR lagði fram tillögur í starfsáætlun Fræðslusviðs eða verkefnaskrá

Vefssíða fyrir FFGÍR og logo FFGÍR  – heimasíðugerð er nú á lokastigi.  Á síðunni er fyrir-hugað að hafa upplýsingar umm samstarf foreldra og hvernig foreldrar koma að skólastarfi í einni eða annari mynd og dagatal yfir helstu atburði fyrir börn á grunnskólastigi. Fundir hjá FFGÍR eru haldnir síðasta mánudag í mánuði og stýrir formaður fundunum. Þar er sígild umræða um foreldrasamninga og foreldarrölt og FFGÍR  kemur sameiginlegum málum á framfæri við fulltrúa sinn í fræðsluráði.  FFGÍR kemur baráttumálum sínum og kynningum á framfæri t.d. með blaðagreinum og sem málsvarar foreldra koma foreldrafélögin undir merki sínu FFGÍR að ýmsum forvarnarmálum. Ýmsir aðilar koma á fundi FFGÍR og kynna starfsemi sína t.d. fulltrúar frá Frístundaskólanum og Hafþór Birgisson kynnti útideild og starfsemi Fjörheima fyrir FFGÍR á góðum fundi í nýopnuðu 88-húsinu í janúar s.l. Á hverju hausti halda foreldrafélögin sameiginlega haust- og vorfyrirlestra. Að þessu sinni var haustfyrirlesturinn um kynhegðun unglinga og væntanlega verður vorfyrirlesturinn einnig tengdur því efni. 

Foreldraráðin hafa spurst fyrir um kynfræðslu í skólum í tengslum við þetta verkefni. Lífsleikni og námsmat hefur einnig verið á dagskrá á fundum.

Foreldrar hafa komið með hugmyndir um valgreinar og hvort hægt væri að sameina valfög á efstu stigum grunnskóla þannig að valið verði fjölbreyttara og efnismeira. Foreldrafélögin hafa komið með ýmsar tillögur að bættu skólastarfi og vettvangur FFGÍR er mikilvægur til samráðs og hugmyndaauðgi í því sambandi. Það sjónarhorn sem foreldrar hafa og rödd þeirra þarf að hafa vettvang sem þennan til að skapa eðlilegan farveg fyrir málefni foreldra.

FFGÍR fagnar einstaklega góðu samstarfi við bæjarstjórann og formann fræðsluráðs og telur

ómetanlegt að fá að taka þátt í ýmsum verkefnum á vegum yfirstjórnar bæjarins eins og forvarnarstefnunni sem nýlega  var kynnt og orkuátakinu sem fór fram s.l. haust í tengslum við Latabæ. Einnig var einstaklega vel tekið á móti okkur í 88 Húsinu. FFGÍR hefur haft aðstöðu á Tjarnargötu 12 sem er ómetanlegt fyrir starfsemina.

Greinaskrif  eru mikilvægur liður í  upplýsingamiðlun, bæði í staðarblöðum og s.l. haust var viðtal við  formann FFGÍR  í Mbl  Ennfremur fór fram kynningarstarf á opinni ráðstefnu í KHÍ.

Nokkuð er um að önnur foreldrafélög og skólanemar leiti eftir upplýsingum um foreldrastarf hjá FFGÍR. Markviss vinnubrögð og gott skipulag eru það sem helst vekur athygli.

Á döfinni er að kynna nýja heimasíðu FFGÍR og í tengslum við það að setja af stað slagorða-ramma  í staðarblöðum og þá aðallega Vf.  Þar vilja foreldrar koma á framfæri hvatningarorð-um og  tilmælum eins og varðandi útivistartíma, endurskinsmerki og vekja athygli foreldra á ýmsum mikilvægum þáttum í foreldrahlutverkinu.

23. október s.l.stóð FFGÍR fyrir fjölmennu námskeiði fyrir bekkjarfulltrúa allra grunnskól-anna í bænum og um 100 manns mættu : Þar var lögð áhersla á þrjá mikilvæga þætti.

· að foreldrar þekki aðra foreldra (foreldra bekkjarsystkina barnsins) 

· að umsjónarkennarar þekki bekkjarfulltrúa

· að ljóst sé hvernig og hvar bekkjarfulltrúar eru kosnir og hvert hlutverk þeirra er.

      Skipt var upp í hópa og á pallborði í lokin komu fram ýmsar áhugaverðar leiðir til að

      betrumbæta þessa þrjá aðalþætti.

Handbækur foreldrafélaganna hafa verið uppfærðar og þeim dreift í skólana, á bókasöfn, til bæjarstjóra og stjórna foreldrafélaga og foreldraráða. Einnig er hægt að skoða handbækurnar á heimasíðum skólanna og fljótlega á heimasíðu FFGÍR.

Netnotkun grunnskólabarna  og dyravarsla á grunnskólaböllum er eitthvað sem FFGÍR hefur fjallað um ásamt eineltismálum sem geta verið mjög alvarleg. Ábendingum hefur verið komið á framfæri við viðkomandi aðila. Á vettvangi FFGÍR er aðbúnaður barna á dagskrá og margsinnis hefur  komið fram að það sem foreldrar telja mikilvægast er að börnunum líði vel í skólanum og byggist samstarf heimila og skóla fyrst og fremst að því að róa saman á þau mið þar sem árangur næst í því sambandi. 14. febrúar s.l. var haldin sameiginlegur hádegisverðar-fundur foreldrafélaganna og foreldraráðanna var haldin á FLUG-hótelinu. Þar var ákveðið að kynna enn á ný starfsemi foreldrafélaga fyrir skólastjórneldum og knýja á um frekari aðgerðir í samstarfi heimila og skóla. Þar kom einnig fram að gott væri að foreldrafélögin kæmu á samstarfi við foreldrafélög svokallaðra speglunarskóla á höfuðborgarsvæðinu.





Helga Margrét Guðmundsdóttir starfsmaður FFGÍR.

